
Á MESA DO PARLAMENTO
O Grupo Parlamentar de En Marea, a iniciativa da súa deputada Magadalena Barahona Martín e a través do seu voceiro, ao abeiro do recollido no artigo 160 do Regulamento da Cámara presenta a seguinte Proposición non de lei para o seu debate na Comisión 5ª, referente ás medidas en materia de supresión da pobreza enerxética.
EXPOSICIÓN DE MOTIVOS:

Existe un amplo consenso social, e non só académico, de que a nova economía neoliberal provoca unha traxectoria contundente de empobrecemento xeneralizado, produtora de novas formas de pobreza e conflito social, como a pobreza enerxética. Este novo conflito social aberto ten en Galicia una expresión moi importante, dado os diferenciais de renda salariais ao respecto do Estado. 

Na transposición das Directivas Europeas 96/92/CE, 2003/54/CE y 2009/74/CE a España, eliminouse a noción de servizo público que deberan ter as compañías enerxéticas, cando a tenor de ditas directivas non era necesario facelo. Durante a lexislatura do Estado español 2011-2015, onde o PP tivo maioría absoluta, tumbaronse tódalas iniciativas lexislativas que pretendían paliar a pobreza enerxética. 

Temos que recordar que durante a transición ao sistema liberalizado, as eléctricas recibiron miles de millóns de euros en concepto de Custes de Transición á Competencia, de cales 3.600 millóns foron cobrados sen xustificación suficiente. A política enerxética dos gobernos é feita a medida das empresas eléctricas.

Pero o conflito da pobreza enerxética está sendo monitorizado en Europa tamén, porque ten efectos agregados lesivos para a saúde das persoas afectadas pola pobreza enerxética, o reconto de mortes a nivel do estado é dramático, sufrindo Galicia cifras inaceptabeis para calquera goberno cun mínimo de decencia política. 
O amparo dos procesos liberalizadores do sector enerxético dos anteriores gobernos e os dos períodos últimos do PP, a pobreza enerxética non para de crecer, de tal xeito que a traxectoria dos beneficios das empresas enerxéticas é directamente proporcional o tratamento protector político dos seus intereses e das súas consecuencias sobre a pobreza enerxética, o que determina que teñamos un dos recibos da luz máis caros de Europa. Todo isto sen entrar a valorar a cuestión dun país productor de enerxía que soporta polo tanto altos custes de carácter medioambiental e sobre o territorio sen que isto se reflicta nun mellor e máis económico acceso aos recursos enerxéticos da maioría social.
Por todo o exposto o Grupo Parlamentar de En Marea, formula a seguinte Proposición non de lei para o seu debate na Comisión 5.ª. 
O Parlamento galego insta á Xunta de Galicia a:
1) Reestruturación completa dos diferentes modelos bono social para transformalos en auténticas ferramentas de garantía xusta de acceso a enerxía, de forma que contribúan de maneira efectiva a redución real das cifras de pobreza enerxética no país. 
2) Realizar as medidas que permitan a prohibición de cortes por impago e realización dunha auténtica tregua invernal para garantir o subministro aos fogares vulnerábeis.
Santiago de Compostela, 15 de decembro de 2016.

